
Profil cun SimonMontalta (90)
«Cura che jau fatsch nagut pli, lura èsi finì
cun mai».

Fin avant 5 onns ha Simon Montalta 
manà la fatschenta da maschinas agricu-
las aGlion. Emprais aveva el da fravi, ma 
lura ha el midà cassacca, ed è daventà ven-
dider da maschinas agriculas. Ils onns 50 
fin 70 èn stads ils onns nua ch’il puresser 
è sa midà dal tut, vul dir el è vegnì auto-
matisà. Cun la represchentanza da la fir-
ma AEBI, han ses buns onns entschet. 
Dasperas fascheva el anc il pur da nur-
sas cun bunamain 100 nursas. Sco buob 
regorda el anc da quest di che ses bab ha 
stuì tutgar d’assagl, il di da la mobilisaziun 
da la Segunda Guerra mundiala.  

